
Yşk diýenin öwrenip bor öýtmändim,
Saňa duşup öwrendim men söýmänem.
Dünýä boýdan başa gussa däl eken,
Ýaşap boljak eken munda köýmänem.
Agyr dertlerimi özüm okardym,
A häzir okaýar goşgymy Dünýäm.
Öň dünýäň sazyna başym ýaýkasam,
Tans edýär ajaýyp yşgyma dünýä.

Gözleňde görünýär geljegim aýdyň,
Göýä diýrsiň ýazylan deý basmaça.
Hemme zat düşnükli,
Düşnüksiz bary,
Asman, zemin tutuş barlyk başgaça…

Ýolundan azaşan çagajyk ýaly,
Biz ýöresek ha o ýana bu ýana.
Bagtam yzymyza düşüp ýör galman,
Indi onuň hossary deý biz,
ýöne
şonda-da bir hasrat çökse göwnüme,
Didäňdäki uçgunjyklar güldürer.
Eger men iru-giç ölmeli bolsam,
Sensizligiň gussalary öldürer

